
Divyapati Ashtakam

ದಿವ್ಯಪತ್ಯಷ್ಟಕಂ

(ಅಷ್ಟಪದೀ)
ಜಲಧರ-ಸುಂದರ ಮದನ-ಮನೋಹರ
ಹೃದಯ-ತಮೋಹರ ಕೃಷ್ಣ ಹರೇ .

ವೃಷಕುಲ-ಭೂಷಣ ದಲಿತವಿದೂಷಣ
ದಿವ್ಯ-ವಿಭೂಷಣ ದಿವ್ಯಗತೇ .

ಜಯಜಯ-ಜಯಕರ ದೀನದಯಾಕರ
ಜಗತಿ ದಿವಾಕರ ದಿವ್ಯಪತೇ .. 1..

ನಿಜಜನರಂಜನ ಭವಭಯಭಂಜನ
ಭುವನನಿರಂಜನ ಭಕ್ತರತೇ .

ಮುನಿಜನ-ಮಂಡನ ವಿಷಯ-ವಿಖಂಡನ
ಖಲಜನ-ದಂಡನ ದಂಡವಿಧೇ .

ಜಯಜಯ-ಜಯಕರ ದೀನದಯಾಕರ
ಜಗತಿ ದಿವಾಕರ ದಿವ್ಯಪತೇ .. 2..

ಅಸುರ-ನಿಕಂದನ ಸುರವೃಷ-ನಂದನ
ಚರ್ಚಿತ-ಚಂದನ ಮುಕ್ತಮುನೇ .

ಭವಜಲತಾರಣ ದೋಷ-ನಿವಾರಣ
ಮಂಗಲ-ಕಾರಣ ಮುಕ್ತಪತೇ .

ಜಯಜಯ-ಜಯಕರ ದೀನದಯಾಕರ
ಜಗತಿ ದಿವಾಕರ ದಿವ್ಯಪತೇ .. 3..

ಸರಸಿಜ-ಲೋಚನ ಜನಿಮೃತಿ-ಮೋಚನ
ರವಿಶಶಿ-ರೋಚನ ರಾಗಿರತೇ .

ಅಸುರ-ವಿಮೋಹನ ಸುರಸುಖ-ದೋಹನ
ವಾರಣ-ರೋಹಣ ಶೀಘ್ರಗತೇ .

ಜಯಜಯ-ಜಯಕರ ದೀನದಯಾಕರ
ಜಗತಿ ದಿವಾಕರ ದಿವ್ಯಪತೇ .. 4..

ನಿಜಹಿತ-ಶಾಸನ ಶಾಪ-ವಿನಾಶನ

ದಿವ್ಯಪತ್ಯಷ್ಟಕಂ

ಹಯ-ಗರುಡಾಸನ ಸಾದಿವೃತೇ .

ದುರ್ಗಪುರಾಸನ ಭಕ್ತ-ನಿವಾಸನ
ಭೂಜಿತ-ಕುವಾಸನ ಭಕ್ತರತೇ .

ಜಯಜಯ-ಜಯಕರ ದೀನದಯಾಕರ
ಜಗತಿ ದಿವಾಕರ ದಿವ್ಯಪತೇ .. 5..

ರಚಿತ-ನಿಜಾವನ ಭಕ್ತಿ-ವಿಭಾವನ
ಪಂಕ್ತಿ-ಸುಪಾವನ ಪುಣ್ಯಪತೇ .

ಶಂ ಕುರು ಶಂಕರ ವೈರಿಭಯಂಕರ
ಧರ್ಮಧುರಂಧರಯೋಗಿಗತೇ .

ಜಯಜಯ-ಜಯಕರ ದೀನದಯಾಕರ
ಜಗತಿ ದಿವಾಕರ ದಿವ್ಯಪತೇ .. 6..

ಖಂಡಿತ-ಚಂಡಂ ಪಂಡಿತ-ಮಂಡಂ
ಜಿತ-ಪಾಖಂಡಂ ದಂಡ-ಭಟಂ .

ಕಂಪಿತಿ-ಕಾಲಂ ವೃಷಕುಲ-ಪಾಲಂ
ವರ-ವನಮಾಲಂ ಪೀತಪಟಂ .

ಜಯಜಯ-ಜಯಕರ ದೀನದಯಾಕರ
ಜಗತಿ ದಿವಾಕರ ದಿವ್ಯಪತೇ .. 7..

ಶ್ರಿತಸುಖಕಂದಂ ಬೋಧಿತಮಂದಂ
ಸಹಜಾನಂದಂ ತ್ವಾಧಿಭಜೇ .

ಕುರು ತವ ದಾಸಂ ಚರಣನಿವಾಸಂ
ತ್ಯಕ್ತಕುವಾಸಂಯೋಗಮುನಿಂ .

ಜಯಜಯ-ಜಯಕರ ದೀನದಯಾಕರ
ಜಗತಿ ದಿವಾಕರ ದಿವ್ಯಪತೇ .. 8..

ಇತಿ ಶ್ರೀಯೋಗಾನಂದಮುನಿವಿರಚಿತಂ ದಿವ್ಯಪತ್ಯಷ್ಟಕಂ ಸಂಪೂರ್ಣಂ .

